
सोना के चाचा की

'बर्फ़ की चुस्कियों'

की दुकान थी।

एक दिन सोना चाचा

की दुकान पर गई।



चाचा तरह-तरह के स्वाद और ख़ुशबू वाले रस तैयार कर रहे थे। चार-चार पतीलों में 

आग पर इकट्ठे रस पक रहा था।

सोना ने कहा, "चाचा मैं भी रस पकाऊँगी।"



चाचा बोले, "नहीं, सोना, तुम बस ध्यान से देखो।" चाचा ने एक पतीले में रंग और 

खुशबू डाली।

सोना ने सूँघ कर कहा, "गले में खट से लगने वाली गंध। चाचा यह ‘काली खट्टी’ 

चुस्की का रसा है।"



"ठीक सोना!" चाचा ने पतीला हटाया।

"मगर कुछ और गंध भी है।" सोना ने नाक सिकोड़ी, "अच्छी गंध नहीं चाचा।"



चाचा ने दूसरे पतीले में मसाला डाला। हाँ! यह है भीनी-मीठी खुशबू!

सोना ने गहरी साँस ली, "यह है अनारी मीठी चुस्की!"



"वाह सोना, यह भी ठीक है।" चाचा ने दूसरा पतीला उठाया।

"मगर कुछ और बेकार सी गंध भी है चाचा," सोना ने नाक सिकोड़ी।



"अब मैं डाल रहा हूँ ‘गुलाबी शीरे’ की चुस्की का मसाला," चाचा ने तीसरे पतीले में 

करछी चलाई।

"ठीक गन्ध है सोना?"



﻿ "कुछ लगने लगा है पतीले में! चाचा!!" 

सोना ने ज़ोर से बोला।



चाचा ने पलट कर झाँका।

रबड़ी के पतीले को झटपट आग से उतार लिया।



"शाबाश सोना!" चाचा ने रबड़ी

को दूसरे साफ़ पतीले में पलटा।

"रबड़ी चुस्की को बचा लिया!

यह तो पतीले में लगने ही लगी थी।"



सबसे पहली ‘रबड़ी-चुस्की’ सोना को देते हुए, 

चाचा ने सोना को प्यार से थपथपाया!

"हमारी बहुत ही सयानी सोना!"

सोना की नाक बड़ी तेज (Hindi)
हमारी नन्ही सोना की तो आदत है हर किसी की मदद करने की। याद है न उसने 

पिछली बार अपनी माँ की सहायता की थी, उससे पहले अपने बाबा की मदद की थी।

आज वह चाचा के यहाँ गयी है, वही जो चुस्की बनाते हैं। चलिये देखते हैं, सोना वहाँ 

क्या करती है?

यह पठन स्तर २ की किताब है, उन बच्चों के लिए जो सरल शब्द पढ़ लेते हैं और 

थोड़ी मदद से नए शब्द भी पढ़ सकते हैं।

